
     కువలయానందంబుఁ గూర్చుచల్లనిరాజు, తమమెల్ల నడఁచుసత్పథవిహారి

     వసువులు గురియుదివ్యవదాన్యతిలకుండు, లచ్చితోఁ బుట్టినలక్షణాఢ్యుఁ



తే. డంబుజాసనుఁ డన విధుఁ డనఁగ సోముఁ,డన నెగడి హంససంగతి నడర సురలఁ

    బ్రోవదాక్షాయణీప్రేమఁ బూననేర్చు,జాణ చంద్రుండుకాంతిని స్తంద్రుఁడలరు."

                                                             ఆశ్వా 1. ప. 21.



"సీ. వదనప్రభూతలావణ్యంబుసంభూత, కమలంబు లన వీనికన్ను లమరు

      నిక్కి వీనులతోడ నెక్కసక్కెము లాడు, కరణి నున్నవి వీనిఘనభుజములు

      సంకల్పసంభవాస్థానపీఠికబోలె, వెడఁద యై కనుపట్టు వీనియురము

      ప్రతిఘటించుచిగుళ్లపై నెఱ్ఱవారిన, రీతి నున్నవి వీనిమృదుపదములు



తే. నేరెటేటియస ల్దెచ్చి నీరజాప్తు. సాన బట్టినరాపొడి చల్లి మెదిపి

    పదును సుధ నిడి చేసెనో పద్మభవుఁడు, వీనిఁగాకున్న గలదె యీమేనికాంతి."

                                                                ఆశ్వా 2. ప 34.



"సీ. తలిరుప్రాయమువాని వలరాజు నలరాజు, నలరాజుఁ దెగడుసోయగమువానిఁ

      బసిడిచాయలవానిఁ బగడంబు జగడంబు, జగడంబు గలమోవిసొగసువానిఁ

      దళుకుఁజెక్కులవానిఁ దులకింపుపలు కెంపు, పలు కెంపు లొలయు నవ్వొలుకువానిఁ

      జికిలిచూపులవాని సిరిమించు దొరయించు, దొరయించు కాంచనాంబరమువాని



తే. నొఱపు గలవాని మకుట కేయూర హార, కటకకుండలచాక చక్యములవాని

    నమ్మహీజానిఁగనిలేచి యమితవినయ, సంభ్రమము దోఁప నిలిచి రబ్జాతముఖులు."

                                                                  వసు. ఆశ్వా. 3 ప 46.





కోడికూఁతను వర్ణించుట.



"మ. సకలాశాగతినర్మకోపవిరతిశ్రౌతక్రియారంభణా

      త్మకవర్గత్రయికిన్ మదుచ్చరితశబ్దజ్ఞానమే మూల మిం

      తకుఁ బోలన్ వినుఁ డంచుఁ దెల్పుగతిఁ జెంతం గొండపై పల్లెలం

      గృకవాకు ల్మొరసెన్ గృహోపరిఁ ద్రిభంగిన్ భుగ్నకంఠధ్వనిన్."

                                                       మను. ఆశ్వా 3.  55.



"మ. ఒకనాఁ డింద్రునియంతవేలుపు మదీయోక్తిన్ విడంబించి తా

       నొకకాలం బెఱిఁగింప వచ్చి మునిశాపోద్వృత్తిపా లయ్యె మా

       మకశబ్దం బిది యల్పమే త్రిముని సంభావ్యత్రికాలీవిబో

       థక మన్రీతిఁ ద్రిభంగిగా మొరసెఁ జెంతన్ దామ్రచూడౌఘముల్."

                                                          వసు. ఆశ్వా. 4. ప 126.

"https://te.wikisource.org/w/index.php?title=పుట:Kavijeevithamulu.pdf/383&oldid=254731" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 20 నవంబరు 2018న 12:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

